
Елішілік құндылық үлесін есептеу әдіснамасы

Осы елішілік құндылық үлесін есептеу әдіснамасы (бұдан әрі – Әдіснама) Қазақстан Республикасының аумағында оқшаулау деңгейін айқындау үшін тауар өндірісінде жергілікті шикізатты пайдалануды және технологиялық операцияларды қолдануды есептеу жөніндегі негізгі әдіснамалық тәсілдерді айқындайды.

1-бөлім. Негізгі ережелер мен ұғымдар

1 Бұл Әдіснамада келесі ұғымдар қолданылады:
тауар – сатуға немесе айырбастауға арналған айналымнан алынбаған кез- келген еңбек өнімі;
тауар шығарылған ел – тауар толығымен өндірілген немесе жеткілікті түрде өңделген/қайта өңделген ел;
импорттық/шетелдік шикізат – Қазақстан Республикасынан тыс жерде өндірілген өнімдер, материалдар, жартылай фабрикаттар және жиынтықтауыштар;
жергілікті шикізат – Қазақстан Республикасының аумағында өндірілген өнімдер, материалдар, жартылай фабрикаттар және жиынтықтауыштар;
елішілік құндылық үлесі – Қазақстан Республикасының аумағында орындалған технологиялық операциялардың жиынтығын және белгілі бір тауарды өндіру үшін жергілікті өндірілген пайдаланылған шикізаттың көлемін айқындайтын сандық көрсеткіш;
технологиялық операциялар (процестер) – белгілі бір тауарды (Бұйымды)дайындау процесінде құрастыруды, өңдеуді, техникалық бақылауды, сынауды орындау кезіндегі реттілікті айқындайтын іс-қимылдар жиынтығы;
бастапқы шикізатты қайта өңдеу – шикізатты дайын тауарға немесе түпкілікті тауарды өндіруге арналған компонентке өңдеу жөніндегі іс-қимылдарды сипаттайтын технологиялық процесс;
компоненттерді қайта өңдеу – дайын өнімді дайындау үшін компоненттерді қолданатын технологиялық процесс.
елішілік құндылық үлесін баллдық бағалау жүйесі – Қазақстан Республикасының аумағындағы елішілік құндылық үлесін айқындау үшін шарттарды (өндіріс процесінде жергілікті шикізатты пайдалану) және өндірістің технологиялық операцияларын бағалау.



2-бөлім. Өндірістің технологиялық операцияларын әзірлеу әдіснамасы

1. Қазақстан Республикасының аумағында елішілік құндылық үлесінің барынша ашық және тиімді көрсеткішіне қол жеткізу мақсатында критерийлер ретінде үш міндетті шарт пайдаланылады:
1) тауарды өндіру процесінде жергілікті шикізатты пайдалану;
2) тауарды өндіру процесінде технологиялық операцияларды орындау;
3) персоналдың (ЕТҚ) болуын растау, салықтар мен коммуналдық қызметтерді төлеу.
2. Тауардағы елішілік құндылық үлесін бағалау өндірісті баллдық бағалау жүйесі негізінде жүзеге асырылады. 
3. Өндірістің жай-күйін баллдық бағалаудағы ұпайлардың жалпы жиынтық саны 100 баллды құрайды.
Өндірістің жай-күйін баллдық бағалау кезінде үш шарт үшін баллдардың жалпы санын (100 балл) бөлу мынадай түрде жүзеге асырылады:
- тауарды өндіру процесінде жергілікті шикізатты пайдалану – 20 балл;
- тауар өндіру процесінде технологиялық операцияларды орындау – 60 балл;
- персоналдың (ЕТҚ) болуын растау, салықтар мен коммуналдық қызметтерді төлеу – 20 балл.
4. Тауарды өндіру үшін технологиялық операцияларды әзірлеу кезінде осы Әдіснаманың 3-тармағында көрсетілген баллдарды бөлуді ескере отырып, технологиялық операцияларды орындағаны үшін балл беру.
Әрбір технологиялық операция үшін балл беру тауардың негізгі параметрлерін қалыптастыруды және технологиялық операцияларды орындаудың күрделілігін ескере отырып жүзеге асырылуы қажет.
5. Персоналдың болуын растау, салықтар мен коммуналдық қызметтерді төлеу мақсатында тиісті растайтын құжаттар ұсынылады.

3-бөлім. Өндіріс процесінде жергілікті шикізатты пайдалану бойынша есеп

1. Тауарды өндіру процесінде жергілікті шикізатты пайдалану жөніндегі есеп мынадай шығындардан тұрады:
- түпкілікті өнім өндіруге арналған шетелдік шикізатты, материалдарды, жинақтауыштарды, жартылай фабрикаттарды сатып алуға арналған шығындар;
- Қазақстан Республикасының аумағында түпкілікті өнім өндіру үшін өндірілген шикізатты, материалдарды, жинақтауыштарды, жартылай фабрикаттарды сатып алуға арналған шығындар.
2. Шикізатты, материалдарды, жиынтықтауыштар мен жартылай фабрикаттарды сатып алуға арналған шығындарды растау мақсатында растайтын құжаттар (электрондық шот-фактура, жүкқұжаттар, шарттар және т.б.) ұсынылады.
3. Жергілікті шикізатты пайдаланғаны үшін ұпай есептеу формуласы:

                     С м.с. х 20 б.
   МС, б. = -------------------
                         О с.с.       

      мұнда,
      МС, б.  – жергілікті шикізатты пайдаланғаны үшін есептелетін баллдар саны, баллдар
      С м.с. – жергілікті шикізаттың құны, теңге. 
      О с.с. –  пайдаланылатын шикізаттың жалпы құны, теңге.

4-бөлім. Елішілік құндылық үлесін есептеу

1. Елішілік құндылық үлесін есептеу жергілікті шикізатты пайдаланғаны үшін баллдар есептелгеннен, қызметкерлердің болуын растағаннан, салықтарды, коммуналдық қызметтерді төлегеннен және тауарды өндіру процесінде технологиялық операцияларды орындағаннан кейін жүзеге асырылады.  
2. Елішілік құндылық үлесін есептеу формуласы:    
  
                 Б нақты. 
ЕҚҮ = ---------------- х 100 %
                 Б макс.
      мұнда,
      ЕҚҮ – елішілік құндылық үлесі, %;
      Б нақты.  – ұпайлардың нақты саны; 
      Б макс. – ұпайлардың максималды саны.

5-бөлім. Тауарды санаттау

1. Мемлекеттік қолдау шараларын алуға әсер ететін бағалаудың міндетті өлшемшарттары тауарды санаттарға бөлу болып табылады.
2. Тауарды санаттау осы Әдіснамаға сәйкес есептелген тауардың елішілік құндылығы үлесін есептеу қорытындылары бойынша беріледі.
3. Тауарды санаттау 3 (үш) санаттан тұрады:
- I санат 81-ден 100 баллға дейін;
- II санат 61-ден 80 баллға дейін;
- III санат 40-тан 60 баллға дейін.
 4. Қазақстандық тауар өндірушілердің тізіліміне енгізілген отандық тауар өндірушілер үш санат бөлінісінде реттеліп сатып алуға қатысу кезінде мемлекеттік қолдау шараларын пайдалануға құқылы.


































Қосымша

Плиталар жасау мысалында ұпай бере отырып, үш шартты бөлуге мысал:
1. Жергілікті шикізатты пайдалану:
Карьерден блоктарды өндіру (20 балл).
2. Өнімнің негізгі параметрлерін қалыптастыратын мынадай технологиялық операцияларды (өндірістің технологиялық процесінде операциялар болған кезде) жүзеге асыру:
Блоктарды слэбтарға кесу (15 балл);
Слэбтарды калибрлеу (15 балл);
Слэбтарды жылтырату (10 балл);
Өлшемдерге кесу/аралау (17 балл);
Тауарды орау (3 балл).
3. Персоналдың болуын растау (ЕТҚ), тиісті құжаттарды ұсыну арқылы салықтар мен коммуналдық қызметтерді төлеу (20 балл).

Өндіріс процесінде жергілікті шикізатты пайдалану бойынша есептеудің мысалы
Пайдаланылатын шикізаттың жалпы құны – 250 456 теңге.
Өндіріс процесінде пайдаланылатын жергілікті шикізаттың құны – 150 356 теңге. 
Формула бойынша есептеу:

                     150 356 х 20
   МС, б. = --------------------- = 12,006 = 12 балл. 
                         250 456      
 
Тауарды өндіру процесінде жергілікті шикізатты пайдаланғаны үшін өндірушіге 12 балл беріледі. 

Елішілік құндылық үлесін есептеу мысалы

 ЕҚҮ есептеулері есептеулерден кейін жүргізіледі

                       65
ЕҚҮ = ---------------- х 100 % = 65%
                      100





Тауарды санаттаудың мысалы

I санат: 80-100 балл
- сатып алу платформасын пайдаланғаны үшін жыл сайынғы тарифті төлеуден босату;
- қамтамасыз етудің барлық түрлерінен, оның ішінде авансты қайтарудан босату;
- міндетті аванс - шарт сомасының кемінде 70%; 
- 5 жұмыс күні ішінде есептеу;
- шарттық міндеттемелерді тиісінше орындамағаны үшін тұрақсыздық айыбын (айыппұл, өсімпұл) шарт сомасының 10-дан 3%-ға дейін төмендету;
- тауарды жеткізу бойынша сатып алу туралы шартты орындау мерзімін 30 жұмыс күнінен аспайтын мерзімге ұзарту. 
II санат: 60-80 балл
- сатып алу платформасын пайдаланғаны үшін жыл сайынғы тарифті төлеуден босату;
- қамтамасыз етудің барлық түрлерінен, оның ішінде авансты қайтарудан босату;
- міндетті аванс - шарт сомасының кемінде 50%;
- 5 жұмыс күні ішінде есептеу;
- шарттық міндеттемелерді тиісінше орындамағаны үшін тұрақсыздық айыбын (айыппұл, өсімпұл) шарт сомасының 10-дан 5%-ға дейін төмендету;
- тауарды жеткізу бойынша сатып алу туралы шартты орындау мерзімін 20 жұмыс күнінен аспайтын мерзімге ұзарту. 
III санат: 40-60 балл
- сатып алу платформасын пайдаланғаны үшін жыл сайынғы тарифті төлеуден босату;
- қамтамасыз етудің барлық түрлерінен, оның ішінде авансты қайтарудан босату;
- міндетті аванс - шарт сомасының кемінде 30%;
- 5 жұмыс күні ішінде есептеу; 
- шарттық міндеттемелерді тиісінше орындамағаны үшін тұрақсыздық айыбын (айыппұл, өсімпұл) шарт сомасының 10-дан 7%-ға дейін төмендету;
- тауарды жеткізу бойынша сатып алу туралы шартты орындау мерзімін 10 жұмыс күнінен аспайтын мерзімге ұзарту.

